
Foreword 

The papers compiled in these e-proceedings are papers presented online at Technology, 

Science, Social Sciences and Humanities International Conference 2022 (TeSSHI 2022) held on 

30 June 2022 at Universiti Teknologi MARA (UiTM) Cawangan Kedah, Kedah, Malaysia. With 

the theme, Reengineering Knowledge and Creativity for Global Excellence, the conference 

has brought together presenters of diverse background who shared their conceptual and 

empirical papers in broad areas that are subsumed under the fields of Technology, Science, 

Social Sciences and Humanities. These e-proceedings comprise current researches that were 

undertaken with the rigorous endeavour of knowledge enhancement to ensure that the world of 

academia will continue to flourish. It is thus hoped that readers will significantly benefit from 

knowledge contained in these proceedings. 

 

TeSSHI 2022 and these e-proceedings would not have been possible without the great efforts 

from the presenters, and the generous support from the TeSSHI 2022 committee members and 

the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude 

is extended to all involved. It is hoped that these e-proceedings will be an impetus to stimulate 

futher studies and research that benefit the society at large. 

ABSTRAK 
 
Statistik jelas menunjukkan setiap tahun sentiasa wujud para pelajar yang mendapat 

keputusan yang tidak memuaskan dalam STPM dan Matrikulasi aliran sains yang menyebabkan 
mereka gagal untuk menyambung pengajian ke peringkat Ijazah. Melihat kepada corak tahunan 
keputusan peperiksaan dalam kedua-dua saluran ini, terdapat keperluan untuk menwujudkan satu 
program akademik yang akan memberi impak inovasi sosial kepada sumber manusia ini.  UMK telah 
mengambil inisiatif untuk mewujudkan program akdemik insentif ini yang dipanggil Program Pra-
Ijazah Sains yang memberi peluang kedua kepada para pelajar STPM sains tercicir untuk 
meneruskan pengajian ke peringkat lebih tinggi.  Kejayaan program ini dalam memberi impak 
inovasi sosial dapat dilihat melalui pencapaian para pelajar ini dalam akademik semasa mereka 
menyambung pengajian di peringkat prasiswazah di UMK.     

 
Key Words: Inovasi sosial, STPM sains, pelajar tercicir, kecemerlangan akademik. 
 

PENGENALAN 

Cabaran masa hadapan belia adalah sangat mencabar dan pelbagai yang merangkumi 
pembangunan diri, ekonomi, kepimpinan, sosial dan sebagainya.  Sebagai ahli akademik di sebuah 
institusi pengajian tinggi adalah penting untuk sentiasa memikirkan kelangsungan para pelajar ini 
dalam pendidikan.  Sijil Tinggi Pelajar Malaysia (STPM) adalah salah satu sistem pra-universiti yang 
utama selain daripada matrikulasi untuk memasuki universiti awam di Malaysia. Menurut 
Kementerian Pendidikan Malaysia (2012), STPM diterima oleh banyak universiti di peringkat 
antarabangsa, terutama universiti di negara-negara Komanwel, Amerika Syarikat dan Ireland serta 
lain-lain negara bukan Komanwel. Ini kerana sijil STPM diiktiraf setaraf dengan A-Level. Jadi tidak 
hairanlah jika ramai yang mengatakan STPM adalah lebih sukar daripada sistem pra-universiti yang 
ada di Malaysia apatah lagi jika aliran sains (Shaari, 2011). Oleh itu, tidak hairanlah jika setiap tahun 
terdapat keciciran pelajar STPM untuk menyambung pengajian ke universiti awam. Tahun 2021 

mailto:marinah@umk.edu.my
mailto:hlwong@umk.edu.my
mailto:syazwani@umk.edu.my
mailto:janatunnaim@umk.edu.my

telah merekodkan seramai 584 orang lepasan STPM aliran sains tidak mendapat tempat di mana-
mana universiti awam di Malaysia. 

Melihat kepada corak tahunan keputusan peperiksaan STPM sains ini, maka adalah satu 
keperluan untuk menwujudkan satu program akademik intensif bagi memberi peluang kedua bagi 
pelajar ini untuk menyambung pengajian ke peringkat menara gading. Tambahan pula modal insan 
dalam jurusan sains adalah sangat kritikal di negara kita. Oleh itu program akademik ini dapat 
menyelamatkan golongan ini daripada tercicir untuk menyambung pengajian ke peringkat ijazah 
dalam bidang Sains Gunaan yang merupakan bidang pengajian yang banyak mendedahkan para 
pelajar dengan perkembangan dan perubahan teknologi dunia yang pesat membangun sekarang 
ini. Modal insan sebegini amat diperlukan bagi menjadikan Malaysia sebuah negara yang maju 
dalam sains dan teknologi (Kementerian Pelajaran Malaysia, 2012; Ahmad et al., 2017).   

Namun persoalannya, sekiranya para pelajar ini diberi peluang kedua melalui program 
akademik intensif ini adalah mereka akan kompiten dan akan berjaya menamatkan pengajian di 
peringkat prasiswazah dan seterusnya akan memberi impak inovasi sosial kepada mereka? Kajian 
telah dilakukan ke atas kohort pertama pelajar program Pra-Ijazah Sains UMK iaitu seramai 28 
orang dan dapatannya menunjukkan objektif penubuhan program ini telah dapat dicapai. Dapatan 
ini juga jelas menunjukkan kelestarian program ini dijangka akan bertahan di pasaran dan 
seterusnya dapat menangani isu keciciran dan ketidakcukupan takungan pelajar sains di universiti 
awam. 
 

DESKRIPSI PRODUK 

Program akademik intensif ini dijalankan dalam tempoh masa satu semester iaitu bersamaan 
5 bulan yang termasuk proses pengajaran dan pembelajaran (PdP) serta pentaksiran. Program ini 
hanya melibatkan pembelajaran teori secara intensif bagi empat mata pelajaran sains tulen iaitu 
Matematik, Kimia, Fizik dan Biologi. Oleh itu, ianya tidak memerlukan PdP yang transformatif 
berasaskan penyampaian abad ke-21 menerusi ruang pembelajaran yang futuristik serta 
penggunaan teknologi digital terkini bagi menwujudkan pembelajaran imersif berdasarkan 
pengalaman.  Walau bagaimanapun tenaga pengajar bagi program ini digalakkan untuk 
menyampaikan PdP secara interaktif supaya dapat menarik minat para pelajar terhadap mata 
pelajaran sains tulen yang wajib mereka ikuti. 
 

NOVELTI 

Ini merupakan satu-satunya program akademik untuk lepasan STPM yang ditawarkan di 
Malaysia yang bertujuan untuk mengurangkan keciciran pelajar aliran sains untuk ke universiti 
awam tempatan. Program ini telah diluluskan penawarannya oleh Jabatan Pengajian Tinggi, 
Kementerian Pendidikan Malaysia pada 4 Oktober 2020 dan telah menerima pelajar perintis seramai 
28 orang. Kesemua mereka kini sedang mengikuti program prasiswazah pilihan masing-masing di 
UMK.  Kajian kes terhadap kumpulan pelajar perintis ini telahpun dimulakan seawal mereka menjadi 
alumni program intensif ini yang mana sehingga kini memberi dapatan penyelidikan yang positif. 
Dijangka tahap matang penyelidikan ini tamat pada tahun 2024 yang diharap akan memberi impak 
terhadap inovasi sosial kumpulan yang dikaji dan seterusnya akan menjadi panduan terhadap 
penambahbaikan dasar pendidikan tinggi negara kita.  

 

IMPAK INOVASI 

Impak inovasi sosial telah dapat dikenalpasti melalui dapatan awal kajian keberkesanan dan 
penambahbaikan program intensif ini melalui pelajar rintisnya yang seramai 28 orang tersebut. 
Paling ketara adalah dari segi pencapaian akademik mereka dalam pengajian di peringkat 
prasiswazah yang diringkaskan dalam Rajah 1. Melalui jadual tersebut ternyata mereka dapat 
bersaing secara sihat dengan para pelajar arus perdana. Ini juga menunjukkan kurikulum dan silibus 

yang dibangunkan adalah bersesuaian untuk memberi nilai tambah kepada mereka agar kompiten 
selepas menyambung pengajian ke peringkat prasiswazah di UMK. 

Rajah 1 Keputusan akademik di peringkat prasiswazah bagi 28 alumni Pra-Ijazah Sains UMK. 

 

 
Selain daripada aspek akademik, persoalan yang melibatkan nilai dan kelestarian program 

intensif ini juga diajukan kepada responden. Ringkasan dapatan ditunjukkan dalam Rajah 2. Secara 
keseluruhannya, semua pelajar tersebut adalah berpuas hati dengan Program Pra-Ijazah Sains 
UMK sebagai peluang kedua untuk menyambung pengajian ke peringkat Ijazah.  

 
Rajah 2 Peratusan bagi perancangan asal pelajar sekiranya tidak menerima tawaran program 

Pra-Ijazah Sains UMK. 

 

POTENSI PENGKOMERSILAN 

Program akademik yang mendapat kelulusan JPT untuk ditawarkan dan diberi pujiaan oleh 
pengarah Bahagian Kemasukan Pelajar IPTA, Jabatan Pengajiaan Tinggi atas inisiatif UMK 
mewujudkan satu-satunya program yang memberikan peluang kedua kepada para pelajar lepasan 
STPM sains yang tercicir.  Usaha para pensyarah dalam program ini dalam penerbitan modul/ buku 
teks bagi empat kursus yang ditawarkan merupakan nilai tambah dalam inovasi ini yang mana 

berpeluang bersaing dengan buku sains lain dalam anugerah buku di peringkat kebangsaan.  Selain 
daripada itu buku teks ini juga boleh dikomersialkan untuk kegunaan para pelajar STPM atau pelajar 
pra-universiti yang ada di Malaysia kerana kandungannya merupakan ilmu asas dalam empat 
matapelajaran sains tulen.  Akhir sekali, kajian yang berterusan ke atas para pelajar lepasan 
program ini merupakan satu cabang penyelidikan polisi yang boleh memberi impak kepada 
penambahbaikan dasar pendidkan tinggi negara 

 

IP /PENERBITAN /INDUSTRI 

• 4 buku teks/ modul pengajaran dan pembelajaran bakal diterbitkan dalam masa terdekat. 

• Permohonan penyelidikan kontrak/polisi dari agensi yang menyokong perkembangan dan 
inovasi dalam sistem Pendidikan tinggi negara. 

• Penulisan manuskrip/laporan polisi yang akan menjadi rujukan kepada agensi yang 
mempunyai authority dalam membuat keputusan yang berkaitan dengan dasar Pendidikan 
tinggi negara.  

